
სოციალური მუშაობის ხელშემწყობი საკოორდინაციო საბჭოს 
N3 სხდომის
დღის წესრიგი
         
           სოციალური მუშაობის სისტემის გაძლერების ხელშეწყობა  და კოორდინაცია 
             სხდომას ესწრებოდნენ: 
      დავით სერგეენკო  - საკოორდინაციო საბჭოს ხელმძღვანელი; 
თამილა ბარკალაია - საკოორდინაციო საბჭოს ხელმძღვანელის მოადგილ;ე
საბჭოს წევრები: კახაბერ ძიმისტარიშვილი, თამაზ მოდებაძე, ლევან გოგოძე, ნინო ოდიშარია, ეთერ ცხაკაია, მანანა კობახიძე, მარინე ჯიშიაშვილი, ანა ბარდაველიძე, ეკატერინე მინდორაშვილი, მზევინარ ღაჭავა, ნინო ელიოზაშვილი.
საკოორდინაციო საბჭოს ხელმძღვანელმა ისაუბრა 4 პუნქტიან გეგმაზე, რომელის შესაბამისად იგეგმება  საკოორდინაციო საბჭოს მუშაობა, სოციალური მუშაობის ხარისხის გაუმჯობესება და გაძლიერება სოციალური მომსახურების სააგენტოში. მინისტრმა სოციალური დაცვის დეპარტამენტის უფროსს დაავალა დამსწრე სოციალური მუშაკებისთვის გეგმის გადაეგზავნა. 
აზრი გამოთქვეს: სოციალური მომსახურების სააგენტოს დირექტორის მოვალეობის შემსრულებელს განმარტებით, შეფასდა სააგენტოს ტერიტორიული ერთეულების მატერიალურ-ტექნიკური ბაზა, ძველი თბილისისა და ისანი-სამგორის ცენტრებში ვერ ხერხდება მოკლედ ვადაში ინფრასტრუქტურული პრობლემების მოგვარება. თამაზ მოდებაძის გადმოცემით, ცენტრების უმეტესობაში შესაძლებელია გასაუბრების ოთახების მოწყობა. ამ მიზნით საქართველოს მასშტაბით 1 კვირის ვადაში შესაბამისი ჯგუფის მიერ განხორციელდება კონკრეტული ადგილების აღწერა და დაგეგმვა. ასევე, შესწავლილ იქნა სატრანსპორტო საშუალებები და გამოიკვეთა, რომ შესაძლებელია რეგიონებს ჰყავდეთ თითო ავტომანქანა, რომელიც გამოყენებული იქნება მხოლოდ სოციალური მუშაკების ვიზიტებისათვის. მინისტრის მოსაზრებით, სოციალურმა მუშაკებმა საკუთარი თანხები არ უნდა დახარჯონ საზოგადოებრივ ტრანსპორტში.  სოციალური მომსახურების სააგენტოს დირექტორის მოვალეობის შემსრულებელმა აღნიშნა, რომ დასრულდა არსებულ ვაკანსიებზე გამოცხადებული კონკურსი, თბილისის მასშტაბით ყველგან შერჩეულია შესაბამისი კადრი, ხოლო ზოგიერთ რეგიონში ვერ მოხერხდა კანდიდატის შერჩევა. დარჩენილ ვაკანსიებზე კვლავ კგამოცხადდება კონკურსი. 
საკოორდინაციო საბჭოს ხელმძღვანელის მოადგილის  განმარტებით, მნიშვნელოვანია მოხდეს სოციალური მუშაკების საქმიანობის განტვირთვა. იმისათვის, რომ საპროცესო წარმომადგენლის დანიშვნის დროს გამოვლენილი ხარვეზების აღმოფხვრის მიზნით შესაბამის უწყებებთან შეხვედრაზე შესაძლებელი იყოს ფაქტებით დადასტურებული ინფორმაციის წარდგენა, მინისტრის მოადგილემ სოციალურ მუშაკებს სთხოვა ისეთი შემთხვევების მიწოდება, რომლითაც დასტურდება, რომ სოციალური მუშაკის ჩართვის საჭიროება არ იყო. საკოორდინაციო საბჭოს ხელმძღვანელის მოადგილის  მიმდინარეობს მსჯელობა 20 სოციალური მუშაკის დამატებაზე, რომლებიც მხოლოდ იმუშავებენ ამ მიმართულებით. ნუცი ოდიშარიას მიერ საბჭოს წევრებს მიეწოდა ინფორმაცია, რომ ფსიქოსოციალური ექსპერტიზის ჩატარების დროს სოციალური მუშაკის ჩართულობის გამარტივების მიზნით, მომზადდა საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრზანების ცვლილების პროექტი, რომელიც შესათანხმებლად გადაეგზავნა სააგენტოს და ექსპერტიზის ბიუროს.
მანანა კობახიძის მიერ კვლავ დაისვა ისანი-სამგორის სერვის ცენტრში არსებული ინფრასტრუქტრული და ტექნიკური პრობლემების საკითხი. მინისტრმა დაავალა სოციალური მომსახურების სააგენტოს დირექტორის მოვალეობის შემსრულებელს ისანი-სამგორის ცენტრში ისეთი პრობლემების მოგვარება, როგორიცაა ელექტრო გაყვანილობის სისტების მოწესრიგება, სასმელი წყლით უზრუნველყოფა, ასევე გათბობისა და გაგრილებისათვის საჭირო ელექტრონული მოწყობილობებით უზრუნველყოფა.
სოციალური მუშაკების განმარტებით, ვინაიდან საოციალური მუაობის გაძლიერებისათვის მნიშვნელოვანია ფსიქოლოგიური მომსახურება, ხოლო სააგენტოში დასაქმებულია ფსიქოლოგების მცირე რაოდენობა, აუცილებელია საკოორდინაციო საბჭოს მუშაობაში ჩართულები იყვნენ ფსიქოლოგები. 
საბჭოზე გადაწყდა, რომ შემდეგ შეხვედრაზე სააგენტოს მიერ წარმოდგენილი იქნება ტერიტორიულ ერთეულებში არსებული კონკრეტული საჭიროებები და პრობლემეის გადაჭრის გეგმა.  

